
(Weergawe beheer: Eerste syfer dui op nuwe temas wat toegevoeg is, tweede syfer dui op stawende inligting wat bygevoeg is om temas meer toe te lig, derde syfer dui daarop dat daar slegs taalkundige versorging plaasgevind het. Die verhoging van die meer-linkerkantste syfer laat die meer-regterkantste syfer/s telkens na 1 terugkeer. Aan die heel-regterkant word die datum van die laaste verandering aangedui.)

Hierdie bediening beywer hom vir gehoorsaamheid aan die opdrag wat Jesus aan Sy dissipels gegee het soos getuig word in Matteus 28:18-20: “18Jesus kom toe nader en sê vir hulle: ‘Aan my is alle mag gegee in die hemel en op die aarde. 19Gaan dan na al die nasies toe en maak die mense My dissipels: doop hulle in die Naam van die Vader en die Seun en die Heilige Gees, en 20leer hulle om alles te onderhou wat Ek julle beveel het. En onthou: Ek is by julle al die dae tot die voleinding van die wêreld.’” 

1.1 Die twee grootste doelwitte is as volg:
1. Om mense sekerheid van geloof te gee sodat hulle die werking van die Heilige Gees in hulle lewens kan ervaar om sodoende lig vir die wêreld te kan wees deur die genade van Jesus Christus.

2. Om evangeliste toe te rus met apologetika om die Evangelie beter te kan verkondig. Apologetika verwys na die metodiek om die evangelie verbaal te kan verdedig.

Voorstelle of versoeke kan gerig word aan: matthew28@matthew28.co.za. ‘n Elektroniese weergawe van hierdie werkstuk asook van ander werkstukke kan verkry word op : www.matthew28.co.za
Daar word geen kopiereg op hierdie werkstuk voorbehou nie, dus kan u dit met vrymoedigheid versprei en/of gebruik in die proses om die Evangelie van Jesus Christus te verkondig.

Indien u wel ‘n donasie vir hierdie werkstuk wil maak kan u by u plaaslike Christelike gemeente ‘n donasie maak.

	Chronologiese samevatting van sektes and ander hoof strominge




(Samesteller: Harry van Huyssteen)

	Ontstaan
	Naam
	Deur wie
	Waar
	Verduideliking

	3900v.C.
	Sondeval
	Adam & Eva
	Paradys
	Genesis 3:15: “Ek stel vyandskap tussen jou (slang) en die vrou, tussen jou nageslag en haar nageslag. Haar nageslag sal jou kop vermorsel en jy sal hom in die hakskeen byt.”

	2303
	Die Sondvloed
	Noag met nageslag Sem, Gam en Jafet
	
	Nageslag van Sem: Elam, Assirië, Arpaksad, Lud en Aram.
Nageslag van Jafet: Gomer, Magog, die Mediërs, die Grieke, Tubal, Mesek en Tiras.

Nageslag van Gam: Kus, Egipte, Put en Kanaän (Sien Genesis 8)

	2000v.C.
	Moeder en Kind Aanbidding
	Semiramis en Nimrod
	Mesopotamië (Babilon) oorgedra na Egipte oorgedra na Griekeland later vermeng met Romeine
	Antieke Babiloniese godsdiens het die Een, oneindige en Almagtige Skepper erken, maar hulle het ‘n oneindige aantal gode gedien. Hierdie gode kon dan ’n invloed hê op die doen en late van die mens. Hulle het God as vêr verwyderd gesien en ook onbereikbaar. Die populêre godsdiens van Babilon was dan die aanbidding van die Moeder en Kind. 

Nimrod (ook genoem Ninus en Kronos), seun van Kus (ook bekend as Hermes, Mercurius, Bel, Belus, Marduk, Janus, Hephaistos en Vulkan), seun van Gam, seun van Noag, (Sien Genesis 10:1-8) het sy (Nimrod) ma as vrou geneem. Nimrod se ma/vrou was Semiramis (Ook bekend as Rhea, Diana, Osiris, Chrishna, Cybele). 
Nimrod se pa, Kus, is voorgestel as een van die voorbokke vir die groot afvalligheid. Hy was die oorspronklike stigter van afgodery, want die Heidene het hom erken as die opsteller van hulle godsdienstige rites, en ook as die tolk van die gode. Nimrod self was dan die groot dapper vegter wat ander jong mans opgelei het om die ander konings van Assirië te verower en was dus ook die eerste persoon wat oorloë op aarde begin het. Nimrod is dan ook die eerste maghebber op aarde gewees  (Genesis 10:8) en sy koninkryk het begin by Babel (Genesis 10:10). 
Na Nimrod se dood is Tammuz gebore wat deur Semiramis voorgehou is as die hergebore Nimrod. Die Skrif verwys dan ook na hom as Tammus in Esegiël 8:14 maar onder klassieke skrywers staan hy algemeen bekend as Bacchus (“Die een oor wie getreur word”). Sy kenmerkende gruwels en orgies se doel was dan die “suiwering van die siele” – suiwering van skuldgevoelens en sondevlekke. Nimrod se ma, Semiramis, het besondere skoonheid gehad en het haar besig gehou met gruweldade van wellus en prostitusie. Sy het ook Nimrod, na sy dood, vergoddelik en self aanspraak gemaak op goddelikheid. In Daniël 11:38 word verwys na die vestinggod wat dan met Nimrod verbind word. Semiramis, wat die moeder en ook die vrou van Nimrod was, het self die titel van die Moeder van al die gode verwerf, of “Moedergodin”. Dit is hier waar die voorstelling van die moeder met die kindjie in haar arms vandaan kom. Sy het ook verklaar dat sy die saad van die vrou sou voortbring (Tammuz) wat die slang se kop sou vermorsel, soos beskryf in Genesis 3:15. Na haar dood is sy dan ook vergoddelik in het die titel “Hemelkoningin” (Queen of Heavens) verwerf. Sy is dan gesien as die goddelike tussenganger tussen die mense en die seun. Sien Jeremia 44:15-19 waarin verwys word na die hemelkoningin. Laasgenoemde is geskryf tussen 627 en 586v.C. Hierdie hemelkoningin word dan ook voorgestel as die vrou met die kroon op die kop, soms met die stralekrans om die kop, en met ‘n beker wyn in die hand. Sien Openbaring 18:2-8.
Vanaf Babilon het hierdie Moeder-en-Kind-aanbidding tot aan die uithoeke van die aarde versprei.

Egipte: Isis en Osiris

Indië: Isi en Iswara

Asië: Cybele en Deoius

Heidense Rome: Fortuna en Jupiter

Griekeland: Ceres (of as Irene) en die seuntjie Plutus in haar arms

Selfs in Tibet, China en Japan was die Jesuïte-sendelinge verstom toe hulle vind dat die ewebeeld van die Madonna daar net so toegewyd aanbid is as in Pouslike Rome self. Sing Moo, die Heilige Moeder in China, word voorgestel met ’n kind in haar arms en ’n skynsel wat haar omhul.

Volgens Nimrod se stelsel het mense nie aan ’n ware geestelike hartsverandering geglo nie, maar dat die mens herskep kon word deur middel van blote uiterlike middele. Hy het die mensdom aangemoedig om hulself aan sensuele plesier te vergryp, en het hulle geleer om sonde as pret te beskou en dit te geniet, sonder enige vrees vir ’n heilige God se vergelding. ’n Menige vroue het hom altyd vergesel op al sy ondernemings (39, p3-35). 

	800v.C.
	Griekse Mitologie
	Grieke
	Griekeland
	Dit is ‘n versameling van tradisionele verhale wat deur die antieke Grieke vertel is met betrekking tot die heldedade van gode, godinne, helde en heldinne. Die Griekse geloof was politeïsties. Stories oor die ontstaan en aktiwiteite van gode was van groot verskeidenheid. Die Griekse mitologie was soos ’n komplekse en ryk taal waardeur ’n groot verskeidenheid persepsies oor die wêreld uitgedruk kon word. Zeus is beskou as die oorlogsgod en was een van vele gode. Die Oosterse Mitologie het dan ook 360 gode gehad waarvan Allah die oorlogsgod was. Mohammed, wat Islam gevestig het, het die ander 359 gode verwerp en slegs die oorlogsgod: Allah behou, duidelik nie dieselfde god as die God van Abraham, Isak en Jakob nie!

	585-435v.C.
	Monisme
	Thales
	Griekeland
	Thales verwerp Griekse mitologie en beweer dat alle dinge vol gode is. Alle realiteit bestaan uit slegs een basiese bestanddeel, naamlik water, waaruit die heelal gemaak is (Monisme).

	470-399v.C.
	Humanisme & Naturalisme
	Sokrates
	Griek
	Menslike siel gevangene van liggaam. Slegs wêreld van denke. Realiteit is volgens hom die wêreld van denke.  

	400v.C.
	Oosterse Mistisisme
	Hindoe, Transendentale Meditasie, Divine Light Mission, Hare Krisjna, Boeddhisme, Bahaïsme, Vedanta Gemeenskap, Yoga en Zen Boeddhisme
	Indië
	Hulle het na die “sektes” met hulle geestelike uitkyk begin soek met die doel om die innerlike te ontdek wat onafhanklik staan van die materiële. Daar word dan ook verwys na Verligting (“Enlightenment”). ‘n Sogenaamde toestand van geestelike insig en kennis. In elke Oosterse geloof staan belewing (“experience”) sentraal. Hulle glo dat die heelal geen beperkinge of verskeidenheid bevat nie, alles volgens hulle is ‘n illusie (MAYA). Hulle basiese behoefte is om vryheid (MOKSHA) te verkry van hierdie verskeidenheid en sodoende eenheid met die Heelal te beleef (SAMADHI). Hierdie het dan uitgeloop op verskillende variasies van Hindoe en Boeddhistiese praktyke in hulle pogings om die maksimum ervaring te beleef in die verligting (“enlightenment”). Volgens hulle is daar geen begin of einde aan tyd nie want “God” is tyd en hierdie manifestasies van tydvakke sal vir ewig duur. Baie Hindoes sien Brahman as ‘n persoonlike, liefdevolle God wat die saligheid van alle mense op die hart dra. Brahman word egter meestal voorgestel as die onpersoonlike magtige wese totaal verhewe bo die skepping en onbetrokke by die lewe op aarde.  Laasgenoemde is dan ook die basis vir hulle leerstelling van reïnkarnasie. Hulle glo in inkarnasies of manifestasies van God in die verlede wat bekend staan as BHAKTI YOGA bewegings en ook een spesifieke vertakking van Boeddhisme, MAHAYANA. Jesus is volgens hulle dan ook een van hierdie inkarnasies van God maar volgens Guru Maharaj Ji, is Jesus, Ram, Krisjna, en Boeddha almal verenig in een baie groot krag. Hulle aanvaar wel die Bybel as geloofwaardige Skrif maar dit word geïnterpreteer in terme van Hindoe en Oosterse filosofie. Christus se wederkoms is byvoorbeeld deur Guru Maharaj Ji op homself toegepas.

	Messias

	79-81
	Verwoesting van Jerusalem
	Titus Flavius Sabinus Vespasianus (39-81)
	Romein
	Romeinse keiser 79-81n.C. wat Jerusalem verwoes het in 70n.C. en die Kolosseum gebou het. Titus is aangestel as die bevelvoerder van die Romeinse weermag in Palestina in 69n.C. toe hy nog onder sy pa geveg het. Josephus (37-101n.C.) het geskryf dat 1.3-miljoen Jode in ’n tydperk van 6-maande doodgemaak is. Titus is oorlede in 81 waarna sy broer, Keiser Domitian oorgeneem het. Domitian het toe ook die Boog van Titus (Arch) in 81n.C. opgerig om sy broer se oorwinning oor die Jode te vier. Hierdie Boog van Titus staan vandag nog waarop duidelik aangedui word hoe die heilige artikels van die tempel weggevoer is. 

	134-135
	Onderdrukking van die Jode
	Publius Aelius Hadrianus (76-138)
	Romein
	Romeinse keiser 117-138n.C. wat Judea besoek het gedurende 134-135n.C. Gedurende hierdie besoek het hy ‘n Joodse opstand onderdruk en ongeveer 500,000 Jode doodgemaak. Hy het ook Judea van die kaart laat verwyder.

	325n.C.
	Rooms Katolieke Kerk
	Konstantinopel
	Egipte oorgedra na Griekeland later vermeng met Romeine
	Hierdie deel moet in konteks gelees word met die gedeelte oor “Moeder en Kind Aanbidding”. In Egipte is daar met die aanbidding van die Moedergodin (met die kind in haar arms) volgehou totdat die Christendom daar ingedring het. In plaas daarvan dat die Babiloniese godin omvêrgewerp is, is haar naam in baie gevalle slegs verander. Sy is die Maagd Maria genoem, en baie belydende Christene het haar en haar kind met dieselfde heidense passie aanbid as wat selferkende Heidene dit voorheen beoefen het.  Die Konsilie van Nicea is toe in 325 n.C. byeengeroep om die kettery van Arius (wat Christus se ware goddelikheid ontken het) te veroordeel.  Dit het egter nie sonder die hulp van mense (wat duidelik aangedui het dat hulle die skepping op gelyke vlak met die Skepper wou plaas) gebeur nie. Hulle wou die Maagdelike moeder op dieselfde vlak as haar seun plaas. Die skrywer van “Nimrod” sê dat “die Melgitiese afvaardiging (die sogenaamde Christendom se verteenwoordigers in Egipte) van mening was dat daar drie persone in die Drie-eenheid is: Die Vader, die Maagd Maria, en die Messias haar seun.” Hier word dus gesê dat as ons erken dat Christus waarlik en werklik God is, en Goddelike eer toekom, dan moet Sy ma, van wie Hy bloot sy menslikheid ontvang het, ook as sulks erken word. Sy moet dus vêr bo die vlak van alle skepsels verhef word, en as ’n deelnemer aan die Godheid aanbid word. Christus se goddelikheid staan of val by dié van Sy ma. (39, p53).
Die Rooms Katolieke Kerk beweer dat die Pous die opvolger van die apostel Petrus is. Daar is ’n hiërargie van beheer ingebring waardeur beweer word dat die Pous en sy Kardinale alleen beheer oor die kerk het. Dit het so vêr gegaan dat die Bybel self weerhou is van gelowiges sodat alle kontak met die Woord deur die kardinale moes plaasvind. Dit her gevolg gehad op die hervorming in die 15de en 16de eeu waardeur die Protestante (mense wat weerstand gebied het) soos Martin Luther en Johannes Calvyn die kerk hervorm het tot gehoorsaamheid aan die ware Drie-Eenheid van God: Vader, Seun en Heilige Gees en die feit dat saligheid verwerf word deur geloof in Jesus Christus se verlossing wat Hy vir die mensdom bewerkstellig het. Hierdie verlossing is deur die eeue deur die Woord van God aan die mens geprofeteer, volmaak volbring deur die Messias en deur die getuies vir ons vasgelê in die Nuwe Testament. Al hierdie getuies het die Messias voor en na die kruisdood persoonlik gesien en self almal (behalwe Johannes) hulle lewens gegee vir hulle getuienis. Sien Openbaring 19:10.

	600-700n.C.
	Islam
	Mohammed
	Indië
	Mohammed wat beskou word deur Islam as die laaste profeet in die ry van profete soos Abraham, Moses, die Bybelse profete en Jesus. Mohammed het die monoteïstiese geloof (glo in een god) Islam gevestig in reaksie tot die politeïsme (veelgodery) en losbandigheid van die Arabiese kultuur van sy tyd. Islam het, binne ‘n eeu, ‘n groter gebied oorwin as die Romeinse Ryk toe dit op sy sterkste was. (21) Mohammed word ook gesien as die ontvanger van die openbaring wat aan hom gedikteer is. Hierdie openbaring is dan saamgevat in die Koran wat deur die Moslems beskou word as die suiwer en laaste openbaring van Allah, volgens hulle die volmaakte boek wat slegs in die Bybel begin is. Mohammed is oortuig deur sy openbaring om teen ongelowiges op te tree en dat hy die een is wat deur Allah aangestel is om die oordeel oor die Jode te bring. Volgens Mohammed is Judas gekruisig nie Jesus nie. Islam hou ook vol dat Jesus Mohammed nagelaat het en nie die Heilige Gees nie. Hulle ontken Drie-Eenheid van God en dus ook die Goddelikheid van Jesus.

	1600
	Rasionalisme en skeptisisme
	
	
	Rede alleen is die primêre bron vir alle menslike kennis en is in staat om alle probleme op te los met betrekking tot die mens se oorsprong en bestemming.

	1700
	Empirisisme
	John Locke
	Engeland
	Ware kennis kom nie van denke en rede nie, maar word ontwikkel deur die mens se sintuiglike ervaring

	1717
	Vrymesselary
	
	Engeland na VSA
	Hulle beweer dat alle Vrymesselaars, Christen, Jood, Islam deur verskillende roetes na dieselfde plek gaan. Dit is ook niks meer as die voortgesette aanbidding van die ou heidense gode van antieke Egipte, Grieke, Indië nie. The Masonic Religion should be by all of us initiates of the high degrees maintained in the purity of the Luciferian doctrine……Yes Lucifer is God. Vir die nuweling word God voorgehou as Die Groot Argitek Van Die Heelal. God word voorgehou as a veelvoudige god en selfs Griekse en Egiptiese gode soos Bacchus, Osiris word gelys. Ander gode soos Brahma, Vishnu, Shiva en Krisjna (Hindu gode) word ook ingesluit. Al hierdie gode sou dan ook op gelyke voet staan met Jehovah. Die nuweling moet erken dat hy in donkerte is en die lig sal vind in die geheime van beweging. Die Drie-eenheid van God is vir hulle geen realiteit nie. Jesus Christus was volgens hulle ‘n mens net soos ons en is dan ook van laer status as die gode van die Griekse mitologie. Baie interessant is dat die naam van Jesus Christus nie genoem mag word in hulle dienste en gebede nie. Alhoewel Jesus op dieselfde vlak geplaas word as gode soos Osiris en Bacchus, of leerders soos Boeddha, Zoroaster en Mohammed, mag Jesus se naam nie genoem word nie, maar die ander sin wel!? Die verlossing wat deur Christus bewerkstellig is word blatant belaglik gemaak. Christus se opstanding en wederkoms word verwerp.  Nuwelinge moet slegs glo in ‘n Bonatuurlike Wese. Hy moet dan ook sy eie verlossing  bewerkstellig. Wanneer hy dan die vlak van gilde-broeder bereik, sal hy dan ook slegs geestelike gawes ontvang dienooreenkomstig dit wat hy verdien het. Hulle beweer dat elke Vrymesselaar moet sy eie begrip ten opsigte van God uitwerk en daardeur saligheid bewerkstellig. Laasgenoemde sal dan ‘n plek wees tussen die gode na die dood. Geloof speel dus geen rol nie

	1750
	Eenheid (Unity)
	John Murray
	Engeland na VSA
	Hulle beweer dat Eenheid is die waarheid wat geleer word in alle gelowe, hierdie waarheid word dan vereenvoudig en gesistematiseer sodat almal dit kan verstaan en kan toepas. Hulle beweer dat God nie ‘n Persoonlikheid is met lewe, intelligensie, liefde en krag nie. Vir hulle is God die onsigbare, ontasbare, maar werklike iets wat lewe genoem word . Die bron van alles wat is. God is die geheel van alles wat goed is, of dit nou gemanifesteer het of onuitgesproke is. Hulle glo dat God is die altyd teenwoordige, inherente Verstand – die Vader binne ons, die bron van en ware iets wat onder elke vorm van lewe, liefde, intelligensie of krag staan. Daar is geen straf vir sonde nie. Myrtle Fillmore  het in 1942 beweer dat daar harmonie is tussen alle aanhangers van enige geloof. Hulle beweer dat die mens is deel van God. Volgens hulle is God in die mens en elke mens is die Seun van God, daar is nie ‘n Seun van God nie

	1822-1830
	Mormone
	Joseph Smith
	New York
	Beweer dat hy op 15 ‘n visioen gekry het om ‘n “profeet van die Hoogste God te word”. Beweer ook dat in 1822 het ‘n engel (Moroni) hom meegedeel dat hy ‘n waardevolle, religieuse dokument sou vind wat versteek is in ‘n koppie naby New York. Hulle beweer dat God ‘n gewone mens was en ook deur die aardse skool gegaan het soos alle mense en later dan ‘n verhewe wese geword het. Volgens hulle kan die mens ook ‘n god word. Hulle beweer ook dat daar baie gode is wat op die aarde kom woon. Hierdie gode skep dan kindergeeste wat liggame inneem sodat hulle self weer gode kan word. Hulle beweer ook dat Adam die God van die Bybel is. Hulle beweer ook dat Jesus self intiem verkeer het met Maria en Martha om sodoende Sy kinders te kon sien voor Sy kruisiging. Volgens hulle was die Satan die geestelike broer van Jesus voor hulle inkarnasie. Satan sou dan jaloers word op Jesus omdat Jesus deur die gode aangewys is as die verlosser en nie hy nie. Sodoende het Satan dan tot ‘n val gekom in sy rebellie teen God. Hulle beweer dat God nie alomteenwoordig is nie want volgens hulle het die Vader ‘n liggaam van vleis en bene net so tasbaar soos die mens sin. Hulle beweer dat Jesus die uitvoerende gesag was tydens die skepping en is bygestaan deur Michael (of Adam), Enog, Noag, Abraham, Moses, Petrus, Jakobus, Johannes, Joseph Smith, en andere. Hulle glo nie in die Drie-Enige God nie maar in ‘n meervoud van gode. Hulle glo ook dat elke mens self moet boete doen vir sy sonde. Volgens hulle sal Jesus weer terugkeer aarde toe waartydens al die Jode weer in Palestina bymekaar sal wees en al die Mormone in Missouri. Die oordeel van God sal dan oor die aarde kom behalwe op die twee plekke Palestina en Missouri

	1832
	Ou/Nuwe Apostels
	Drummond
	Engeland
	Hulle glo dat Jesus Christus in beheer van Sy kerk is en dat Christus Sy kerk bestuur deur middel van die moderne Apostels. Volgens hulle was Petrus die eerste Hoof apostel. Hulle gaan so vêr deur te beweer dat die hedendaagse Hoof apostel die plaasvervanger van Christus is op aarde (in die vlees). Hulle glo dat hulle beweging alleen verlossing vir die mens moontlik maak en beweer ook dat die Bybel nutteloos is sonder hulle Lewende Apostels. Volgens hulle is die Bybel ‘n “dead letter”. Hulle beweer dat slegs die Hoof apostel en sy Apostels oor die vermoë beskik om die Bybel en geskrifte te interpreteer. Hulle beweer ook dat die Christelike Kerk dood is sonder die leiding van hulle Apostels. Hulle is van mening dat die mense wat buite hulle beweging is, verdoem is en ook verdraaiers is van die waarheid. Waldeck wys daarop dat baie profesië van die Apostels nie gerealiseer het nie, soos byvoorbeeld die van Hoof apostel Bischoff wat beweer het dat Christus sal terugkeer gedurende sy leeftyd. Dit het nie gebeur nie. Hierdie beweging glo dat die doop verlossing vir die liggaam bring (kinderdoop) en dat die “adoption” moet plaasvind wanneer die persoon die beweging se leringe aanneem tydens ‘n seremonie waar die Apostel die persoon besoek om sodoende “verseël” te word. Volgens hulle is dit hier waar die persoon se naam in die Boek van die Lam geskryf word

	1838
	Christadelphians
	John Thomas
	
	Hulle sien God as die enkele Skepper. Volgens hulle is daar slegs een God, God die Vader. Die Heilige Gees is slegs die energie wat van die Vader kom, dit is nie ‘n Persoonlikheid nie. Hulle beweer dat die enigste manier om verlossing te bekom, is deur gedoop te word deur middel van onderdompeling en ook slegs indien dit deur Christadelphians gedoen word. Glo ook nie dat die Satan ‘n realiteit is nie. Christus nie Seun van God nie, en het ook nie voor die tyd bestaan nie. Slegs Gees van God was in die mens Jesus gewees. Drie-Eenheid van God word ontken

	1846
	Kommunisme
	Ludwig Feuerbach (1804-1872) met groot invloed op sy student Karl Marx (1818-1883) later deur Lenin (1870-1924) in Rusland ingebring is vanaf 1917. Josef Stalin (1879-1953) het Lenin opgevolg.  Mao Tse-tung vestig kommunisme in China in 1949. Pol Pot in Kambodja 1975.
	Duitser
	Beweer dat godsdiens ‘n produk van die mens is. Die mens het God geskep in hulle eie denke. Die mens is die begin, die middelpunt en die einde van geloof.

Marx was van Joodse oorsprong. Saam met Friedrich Engels publiseer hulle The communist Manifesto waarin hulle hulle ateïsme duidelik verklaar. Hulle verklaar as volg: “Kommunisme verwerp alle vorme van geloof en moraliteit.” Marx self beweer as volg: “Geloof is die sug van die onderdrukte kreatuur, die sentiment van ’n hartelose wêreld, en die siel van siellose omstandighede. Dit is die opium van die mense. Opmerklik is die feit dat die ongelowige Marx self as ’n hoogs depressiewe mens gesterf het in 1883 en slegs 8-mense het sy begrafnis bygewoon.

Vladimir Ilyich Ulyanov (Lenin) het as volg beweer: “Daar is niks meer abdominaal as geloof nie. Elke gelowige idee, elke idee van god, elke rondspeel met die idee van god is onuitspreekbare walglikheid.....elke persoon wat hom besig hou met die bou van ’n god, of selfs hy wat slegs die idee van ’n god bouery verdra, kleineer homself op die slegste moontlike wyse.” Baie mense wat geweier het om van hulle geloof afstand te doen is gestuur na inrigtings, tronke, konsentrasiekampe of die graf.

Stalin was een van die hoof ontwerpers van die Union of Soviet Socialist Republics (USSR). Hierdie goddelose unie het teen 1932 7-miljoen lede gehad in 80,000 selle. Ongeveer 20-miljoen mense is in slawe-werkkampe ingeforseer om die sosialistiese staat te ontwikkel waarvan ongeveer 4-miljoen in die tronk gestop is onder haglike omstandighede. Stalin het die gelowiges wreed vervolg wat gevolg het op die sistematiese doodmaak van ongeveer 10-miljoen mense.

Tse-tung (People’s Republic of China) het alle evangeliste uit die land gesit, alle geloofsorganisasies gelikwideer en het alle gelowiges onder wrede en genadelose vervolging geplaas. Daar is letterlik miljoene mense vermoor. Op ’n stadium tot meer as 22,000 per maand.

In Kambodja het Pol Pot kommunisme gevestig. Sy doelwit was om die persoon se individualiteit wreed af te breek en dan nuwe kommunistiese waardes te vestig. Tussen April 1975 en Januarie 1977 is een-vyfde van die land se bevolking, 1.5 miljoen mense, vermoor.

In opsomming kan genoem word dat Marxisme op ’n stadium gesien is as ’n alternatief vir teïsme en baie het geglo dat God aan die hardloop is as gevolg daarvan. Die Black Book of Communism wat in 1997 gepubliseer is, wys daarop dat die getal slagoffers van kommunisme vanaf die Russiese Revolusie, tagtig jaar vroeër, tussen 85 tot 100-miljoen mense beloop. Blanchard wys op die ironie in Marksistiese regerings wat groot somme geld spandeer in ’n poging om geloof te verwoes wat hulle beweer oor geen fondasie beskik nie, en dat hulle mense belet om ’n God te dien wat hulle beweer nie bestaan nie! (17, p60-72)

	1848
	Spiritisme
	Fox sisters
	New York
	‘n Spiritis is iemand wat glo, as ‘n basis van sy of haar geloof, in die kommunikasie tussen hierdie en die geestelike wêreld deur middel van mediumskap (tussenpersoon). Die persoon poog om sy of haar karakter te vorm en ook op te tree volgens die kennis wat ingewin is gedurende hierdie kommunikasie. Hierdie beweging glo dat God ‘n ewige Intelligensie is wat die wêreld regeer maar is onpersoonlik. Hulle ontken die Drie-Eenheid van God en ook die goddelikheid van Jesus Christus. Hulle beweer wel dat Jesus die Seun van God is, maar plaas Hom op dieselfde vlak as die mens. Hulle ontken ook die werking en die goddelikheid van die Heilige Gees. Hulle beweer ook dat die Bybel is nie die enigste Goddelike Boek van openbaring nie. Hulle beweer dat demone nie bestaan nie. Hulle sê dat daar slegs intelligente en onkundige geeste is. Hulle glo ook in verskillende sfere en nie in hemel en hel nie. Hulle beweer dat Christus is wel die Seun van God maar beweer ook dat alle mense seuns van God is. Hulle propageer dat die mens ‘n morele verantwoordelikheid het ten opsigte van die individu, laasgenoemde skep sy eie geluk of ongelukkigheid soos wat die individu gehoorsaam is, of ongehoorsaam is, aan die natuur se fisiese en geestelike wette. Hulle sê dat alle mense sal die hoogste geestelike vlak bereik deur middel van sy eie pogings. Die wederkoms van Christus asook die opstanding van die gelowige word ontken.

	1859
	Evolusie
	Charles Darwin
	Engeland
	“The origin of species through natural selection” en “Survival of the fittest”. Beweer dat die mens en die Chimpanzees ’n gemeenskaplike voorganger gehad het wat ongeveer 2-miljoen jaar gelede geleef het.

	1866
	Christian Science
	Mary Baker Eddy
	Hampshire
	Sy het beweer dat sy Jesus Christus opgevolg het as die Groot Geneser. Die term God is relatief want dit kan vervang word met terme soos lewe, waarheid, prinsipaal, intelligensie, gees,  moeder, verstand, ens. God is alles en in alles. Daarom is daar nie plek vir die bose nie. Ontken Drie-Eenheid. Eddy sien wel die Bybel as haar “only authority” maar bevraagteken die God geïnspireerdheid daarvan. Sy sien haarself as die “Divinely appointed interpreter”. Hulle ontken die goddelikheid van Christus. Hulle beweer dat Christus was ‘n goeie mens wat geïnspireer is deur die “Christ Idea”

	1872
	Jehovah Getuies
	Charles Taze Russel
	VSA
	Hy skryf sy sewe-volumes werkstuk: “Studies in the Scriptures”. Hy beweer ook dat dit die enigste weg is om die Bybel te verstaan. Hy gaan so vêr deur te beweer dat dit die Bybel self is. Hy veroordeel alle georganiseerde geloof asook alle Leraars van die Evangelie buite die van sy eie organisasie. Hy verklaar ook alle Bybelvertalings as onbetroubaar. Russel is met sy dood in Oktober 1916 opgevolg deur “Judge” Rutherford wat alle kerke aangeval het en beskryf het as “rackets”. Hy beweer ook dat die Katolieke en Protestante Kerke deur die Satan bedryf word. Volgens Jehovah Getuies het die dood van Christus egter nie die ewige lewe of enige seën vir die mens bewerkstellig nie. Dit het dan slegs die mens ‘n tweede kans gegee op die ewige lewe. Jy moet dit dus nog self bewerkstellig deur geloof in die organisasie se leerstellings. Hulle beweer dat Jesus alreeds in 1914 visueel na die aarde teruggekeer het, Satan uit die hemel uitgewerp het en is besig om Satan se organisasie oorboord te gooi. Jehovah Getuies beweer dat daar slegs 144 000 “geestelike broeders” sal wees wat saam met Christus in die hemel sal regeer vir 1000 jaar. Hulle glo ook dat Satan vernietig sal word en dat daar dus geen hel is nie. Hel is slegs ‘n status van nie bestaan nie. Hulle het hulle eie weergawe van die Bybel geskep “The new world translation of the Bible” wat dan belangriker beskou word as enige ander Bybelvertaling.  Hulle gebruik ook hulle eie “Watchtower Magazine” vir Bybelstudie. Laasgenoemde is gevind dat dit slegs 6% Skrif bevat. Hulle verwerp die dogma van die Drie-eenheid van God. Hulle verwerp die godheid van Christus en beweer dat Christus ‘n geestelike wese was met die naam Michael, die eerste van God se skepping, deur wie God alle ander dinge geskep het. Hulle leer dus dat Jesus was die Seun van God maar nie God self nie. Hulle verwerp die fisiese wederkoms van Christus Volgens hulle is die Heilige Gees nie ‘n Persoon nie en ook nie God nie.

	1875
	New Age Movement
	Samewerking van duisende groepe en individue. Later amptelik deur Madame Helena Petrova Blavatsky
	
	Hulle beweer dat God is onpersoonlik en is ‘n integrale deel van die skepping self (Panteïsme). Hulle beweer ook dat die mens God geskep het. Hulle moedig mense aan om sogenaamde heiliges soos Pan, Boeddha, Brahma, Vishnu, Shiva en selfs Lucifer te dien. Almal behalwe Jesus Christus. Hulle beweer die “Ultimate One” moet nog kom, dit is dan ook die Antichris. Hierdie een sal dan die mens lei in sy grootste tyd. Hulle beweer dat die mens gereïnkarneer word totdat hy self deel van God word. Daar is volgens hulle ook geen sonde nie. Hulle verkondig in hulle literatuur ook dat Jode, Christine en groepe wat in een God glo (Monoteïsme) uitgeroei moet word.  Hulle glo dat alles op die aarde moet terugkeer na een (geloof, monetêr, regering, ens.) omdat hulle glo alles het uit een ding ontstaan (Monisme). Volgens hulle moet die mens self die Christus in homself ontdek, selfverwesenliking. Die Drie-eenheid van God word nie erken nie en hulle beweer selfs dat God ‘n produk van die mens se eie denke is. Hulle beweer dat Jesus is ‘n verhewe meester (“ascended master”) wat net soos Boeddha die mens na ‘n nuwe era gelei het. Volgens hulle is Jesus ook telke male deur die geskiedenis gereïnkarneer. Vir hulle is God ‘n onpersoonlike krag, wat dan die Heilige Gees sou verteenwoordig. Hulle beweer ook dat die kruisiging van Jesus Christus geen betekenis gehad het nie. Die N.A.M. beweer ook dat die Bybel boos is omdat dit afsondering sou veroorsaak

	1882
	God is dead
	Friedrich Nietzsche (1844-1900)
	Duitser
	Nietzsche was ‘n mitodologiese ateïs wat beweer het dat die God-mite eers lewendig was in die sin dat mense daarin geglo het. Die mite was volgens hom dan nou dood want dit was nie meer werkbaar nie (sien in konteks tot kommunisme). Hy het beweer dat die mens onvoldoende voel en iemand nodig het om aan sy behoeftes te voldoen. Laasgenoemde sou dan die skepping van God wees wat oor geen objektiewe realiteit beskik nie.  Nietzsche het naturalisme tot sy logiese gevolgtrekking gebring: Indien die mens vasgevang is in ’n geslote stelsel, met geen transendentale God in beheer nie, dinge soos die waarheid, die morele en etiek beskikbaar is soos die mens wou. Dit is niks meer as wat ons vir onsself besluit nie. Hierdie nuwe waardes wat deur die mens self besluit word, moet dan op andere afgedwing word, al wil hulle nie saamwerk nie. Volgens Nietzsche onderhou tradisionele waardes die swakkes wat geen bydrae tot die samelewing maak nie. In die nuwe bestel sal dan slegs die sterkstes oorleef . Die mens moet dan sy eie Superman bewerkstellig wat nie sal swig voor politieke druk of enige gelowige outoriteit nie. Hy moet verby goed en sleg beweeg in die proses om sy eie waardestelsel te vestig. Laasgenoemde sal dan oorheers oor alle swakhede en dit verag waar hy dit in andere vind. Dit is hierdie benadering waarop Hitler sy optrede gebaseer het (17, p74)

	1937
	School of Truth
	Nicol Campbell
	Suid Afrika, Johannesburg
	Hulle bedien die hoogste Wese. Die lid kan self besluit wie hierdie hoogste Wese is. Hulle beweer dat God nie ‘n Persoon is nie. Hulle sê dat God is alles en alles is God. Alle skepsels en dinge is een en het geen aparte bestaan van mekaar nie. Alles is deel van God volgens hulle. Hulle beweer ook dat ons nie geskep is deur ‘n ander Wese nie, maar is deel van God. “You are God just as surely as the drop in the ocean is the ocean”. Die dogma van die Drie-eenheid van God is volgens hulle ‘n dwaling. Christus is volgens hulle ‘n Voorbeeld. Hulle beweer dat die mens self ook die vlak van Christus kan bereik deur middel van selfontwikkeling. Hulle beweer ook dat daar geen bose is nie. Hulle praat egter nie van Christus as die Seun van God nie, ook nie as die Redder en Verlosser van die mensdom nie. Hulle sien Christus dus nie as Goddelik nie, maar slegs as die Voorbeeld. Volgens hulle is Christus goddelik net soos ander mense goddelik is. Hulle beweer ook dat die kruisiging van Christus nie verlossing vir die mens bewerkstellig het nie. Hulle ontken die konsep van sonde en sien dus die kruisiging slegs as ‘n voorbeeld van ‘n heldedaad. Hulle glo ook nie dat Christus weer sal terugkeer nie

	1943
	Holocaust
	Hitler
	Europa
	Fundamentele ateïsme, wat die wêreld beskou het as ’n geslote sisteem, het goed gepas by Hitler se denke. So dan ook die idee van die teregstelling van die sogenaamde swakkes, die verstandelik onstabieles en almal wat nie ’n positiewe bydrae tot die samelewing kan maak nie. Hy wou sy Third Reich ’n super nasie laat word en het sodoende ongeveer 12,000 Jode per dag tereggestel wat daartoe gelei het dat meer as 6-miljoen Jode vermoor is. Ravi Zacharias sê: “Hitler het ateïsme onopsetlik blootgestel en dit gesleep waar dit onwillig, maar logies, geforseer is om te gaan (17, p75). Oorlewendes van hierdie holocaust (groot slagting) soos Rose Price, getuig dat die Duitsers deurlopend vir hulle vertel het dat dit met hulle gebeur omdat hulle vir Jesus doodgemaak het. “Jesus hates you” is hulle aanmekaar toegesnou (Video: Survivor Stories; Jews for Jesus).

	1954
	Moonies
	Sun Myung Moon (Shining Dragon Moon)
	Korea
	Moon het beweer dat Jesus self aan hom verskyn het toe hy 16 was en dat Jesus vir hom die opdrag gegee het om die werk wat deur Jesus 2000 jaar gelede begin is,  te voltooi. Om God se volmaakte koninkryk op aarde te vestig. Moon was op meer as een geleentheid toegesluit vir bigamie,  egbreuk, diefstal, rituele seks met vroue in sy kerk. Hy(Moon) het egter beweer dat hy die verlosser van die wêreld is en ook sondeloos sou wees. Volgens Moon sou Korea ‘n afstammeling van die tien verlore stamme van Israel wees en wat dan ook die geboorteplek sou wees van die “Here van die Tweede Koms”. Hy beweer dat die Nuwe Messias in 1920 gebore is in Korea (sy eie geboortejaar). Moon trou sy tweede vrou in 1960 wat dan sou ooreenstem met die bruilof van die Lam soos beskryf in Openbaring 19. Amerika sou dan ook die sigbare vesting van die Lam wees op aarde. Moon skuif sy beweging se hoofkantoor na New York in 1972 en vestig ook toe self daar. Die Moonies beweer dat die mens die sigbare vorm van God op aarde is. Vir hulle is God nie Drie-Enig nie. Volgens hulle was Adam in die begin  veronderstel om met Eva te trou, volmaakte kinders te hê, en dan sou Adam en Eva, saam met God, die Drie-Eenheid vorm. Moon het beweer dat Eva egter seksueel deur Lucifer/Satan  verlei is wat dan ‘n ander drie-eenheid tot stand gebring het, dit van Adam, Eva en Satan. Moon het beweer dat daar ‘n derde Adam nodig sou wees om verlossing teweeg te bring en dat hy dan ook die verkose een sou wees om dit te doen. Moon sou dan as die derde Adam die volmaakte vrou trou om sodoende die finale drie-eenheid te vorm met God. Hulle nageslag sou dan volmaak wees. Volgens Moon het God ook dan Sy nuwe bedeling op aarde begin en het Sy leiding aan die Christelike kerk onttrek. Volgens Moon kan die wat sy seën ontvang het ‘n sondelose nageslag hê. Moon het beweer dat sy doelwit is om alle Christene in een familie bymekaar te bring voordat die Here terugkeer. Moon se boek “The Divine Principle” is gepubliseer in 1957 wat hy beweer het is direk van God. Hy sou dit van God ontvang het toe hy self in die hemel vir ‘n tydperk was. Hulle beweer dat Jesus ‘n mens was en dus nie goddelik nie. Volgens Moon was Jesus die tweede Adam wat nie geslaag het nie. Moon het beweer dat hy (Moon, Adam 3) die verlosser van die wêreld is, volgens hom het Christus nie in Sy doel geslaag nie. Christus sou dan ook ‘n voortydige dood sterf. Die Bybel is volgens Moon in kodes geskryf en kan dus slegs verstaan word indien dit deur sy beweging se dokumentasie verklaar word.

	1954
	Scientology
	Ron Hubbard
	
	Hubbard het die beweging se boek geskryf in 1950: “Dianetics: The modern science of mental health”. Dit is dan ook bemark as die beste metode van fisioterapie en self-verbetering. Hy het twee jaar later die boek gepubliseer: “Scientology: A history of man”. Die beweging bied self-verbeteringskursusse aan wat elk ‘n aardige bedrag geld kos. Scientology het geen leerstelling of dogma nie. Volgens hulle moet elke persoon self besluit hoe hy God wil sien en ervaar. Hulle beweer dat daar baie profete en leiers was wat die pad na God oopgemaak het. Scientology sien Christus as ‘n groot filosoof van Sy tyd. Christus word op dieselfde vlak geplaas as ander sogenaamde profete en leiers. Hulle beweer dat die mens inherent goed is en dat hy self moet sorg vir sy oorlewing. Verlossing deur Christus en die wederkoms van Christus maak nie deel uit van hulle dogma nie.

	1959
	Transendentale Meditasie
	Maharishi Mahesh Yogi
	
	Maharishi Mahesh Yogi in 1959. Sy name beteken: “Die groot heilige en meester van Yoga”. Hy het beweer dat hy sy lewe gegee het vir die geestelike herlewing van die wêreld.  TM is baie naby aan Hindoe waar fisiese en verstandelike beheer gebruik word om ‘n toestand van genoegdoening te bereik deur dan sogenaamd verenig te word met die Absolute. Hulle einddoel is dan ook om self God en soos God te word. Volgens Maharishi het hy opgehou om te bestaan en het self dit wat bestaan is geword. Hy het beweer as volg: “ I am the transmitter of ancient human wisdom and a manifestation of abstract being. I am that Eternal Being, I am THAT, and all this is THAT. Hierdie beweging propageer Panteïsme, met ander woorde, alles is een, alles volgens hulle is ‘n illusie. Hulle beweer dan ook dat sukses is waar die individu ‘n toestand bereik waar hy sogenaamd nie van God onderskei kan word nie. Die persoon bereik volgens hulle dan ‘n toestand van volmaaktheid.

	1960
	The Divine Light Mission (DLM)


	Paran Sant Satgurudev Hans Ji Maharaj
	Indië
	Hulle glo dat Maharaj Ji het Jesus Christus vervang as “Die Woord het mens geword” soos beskryf in Johannes 1. Maharaj Ji word dan ook gesien as “die volheid van Goddelike Liefde”. Hulle beweer ook dat eenheid in hierdie lewe alleenlik bereik kan word deur hom en DLM se stelsel van meditasie.

	1968
	Children of God
	David Brandt Berg verander later sy naam na Moses David.
	
	Berg beweer hy is “God se profeet vir die laaste dae”. Het deur middel van “Mo Letters” sy volgelinge beheer. Dogma anti-ouers, anti-staat, anti-demokrasie. Het beweer die aarde sou vergaan in 1993. Het beweer dat alle mense buite die sekte is verlore. Om gered te word moet jy Christus 100% volg, alles aan die sekte oorhandig. Indien wel sou jy ‘n kans staan om een van die 144000 te wees wat die verdrukking sal oorleef

